
L-ETIKA TAL-IMHABBA

[I-missjoni taghkom bhala carers u infermiera taghmilkom gaddejja tal-bniedem f’qaghdiet
partikulari hafna, bhal fil-kaz tal-morda u tal-anzjani. Aktar ma s-sitwazzjoni tkun delikata,
aktar titlob intervent responsabbli. F’kull xorta ta’ mgiba nehtiegu “gwida” biex l-ghemejjel
taghna jkunu kemm jista’ jkun korretti; imma dawn il-linji gwida ghandna bzonnhom aktar
f’dawk ic-c¢irkustanzi meta nkunu geghdin nittrattaw mal-bniedem vulnerabbli minhabba I-
mard jew l-eta tieghu. Ghalhekk napprezza li ghal dan is-seminar ghaziltu t-tema tal-etika u I-
ispiritwalita fuq il-post tax-xoghol taghkom. X’relazzjoni hemm bejn l-etika u l-ispiritwalita?
Nistghu nifirdu 1-etika mill-ispiritwalita?

Huwa fatt li llum hawn min jitkellem favur “etika naturali” jew “etika lajka” fis-sens li 1-
princ¢ipji eti¢ci ma jkollhom ebda referenza ghal Alla. Etika lajka hija etika kompletament
miftuma minn dak li huwa religjuz. Imma Tristram Engelhardt, li huwa espert ta’ fama dinjija
fil-bijoetika u direttur tar-rivista Journal of medicine and philosophy, huwa konvint li ma
jistax ikun hemm etika li ma ghandha ebda fundament assolut (Alla). Fil-fatt, etika li tbarri lil
Alla hafna drabi ssir damma ta’ regoli spiss imnebbha mi¢-cirkustanzi u 1-kultura tal-mument
li llum tafferma mod u ghada, meta jinbidlu ¢-cirkustanzi, tasserixxi mod iehor.

Hafna drabi I-etika naturali/lajka sserrah fuq il-kuxjenza tal-individwu mdawla mir-raguni. Ir-
raguni hija ghodda tajba li ma nistghux narmuha; imma xorta ma nistghux inserrhu rasna
fugha ghax kapaci twassal ghal konkluzjonijiet zbaljati. Fil-fatt Norberto Bobbio jikteb li “I-
unika morali li ghandhom il-laj¢i hija dik li sserrah fuq ir-raguni, imma fir-realta hija bla
raguni [irragionevole]”. Fil-fatt, ghaliex wiehed ghandu jaghmel it-tajjeb flok il-hazin, jekk
wiehed ikun ser jikseb vantagg jekk jaghzel dak li haddiehor isejjahlu hazin, bhal fil-kaz tal-
ewtanasja? Jekk l-etika ma jkollha ebda grampun li tgabbad mieghu (Alla), allura ebda etika
ma hija possibbli skont ir-raguni.

L-etika lajka taf isserrah ukoll fuq il-kunsens popolari. Dan il-kriterju hafna drabi jithaddem
fis-sistemi demokratici. Hemm min izomm li hija I-maggoranza li tistabbilixxi x’inhu t-tajjeb
u x’inhu l-hazin. Imma hawnhekk ukoll ghandna gzuz ta’ ezempji mill-istorja li
jikkonfermaw kemm dan il-kriterju huwa fallaci.

Kemm kellu ragun Dostoevskij meta kiteb illi “jekk Alla ma jezistix, kollox huwa lecitu”.
Ghalhekk l-etika ghandha bzonn tal-ispiritwalita, fis-sens li tehtieg li tkun miftuha ghal Alla
li huwa l-oghla tjubija. Fil-kaz taghna l-Insara, Alla nnifsu kkomunika maghna. L-ewwel
indikalna I-linji gwida permezz tal-Kmandamenti, imbaghad baghtilna lil Ibnu, il-Mulej
Gest, li huwa nnifsu huwa 1-ligi I-gdida ghaliex huwa l-imhabba li saret laham. Gesu jaghtina
l-kmandament tal-imhabba bhala 1-qofol tal-etika Nisranija. Kif jikteb il-filosfu Kierkegaard,
l-etika naturali jew lajka qatt ma tista’ tasal li tipproponi atti ta’ mhabba jew li tghidilna li
ghandna nhobbu lill-proxxmu taghna. Ghalhekk Il-ispiritwalita Nisranija tghinna nsahhu r-
relazzjoni taghna ma’ Gesu u hekk insibu l-qawwa biex ghemilna, anki waqt ix-xoghol
taghna, ikun att ta’ mhabba u allura etikament tajjeb.



Ghalhekk, minn qalbi nawguralkom u nheggigkom biex filwaqt li tkomplu tistudjaw il-
principji tal-etika, tfittxu wkoll 1i taghmlu 1-hin fil-hajja biex tinzlu gharkupptejkom fil-
prezenza ta’ Gesu li huwa l-Imghallem tajjeb li jghinna biex ghemilna jkun tajjeb.



